
 d Соңгы вакытта 
финанс хезмәтләреннән 
файдаланучылардан Россия 
Банкына аерым кредит 
оешмалары тарафыннан банк 
счетына язып куйган һәм акча 
күчергән өчен Россия Банкы 
тәңкәләрен кабул итү һәм яңадан 
санау хезмәтенә комиссион түләү 
билгеләү турында мөрәҗәгатьләр 
килде. Шуңа бәйле рәвештә, 
Россия Банкы 2021 елның 10 
июнендә ИН-06-59/38 санлы 
мәгълүмати хат таратты.

Хатта хәбәр ителгәнчә, «Рос-
сия Федерациясенең Үзәк бан-
кы (Россия Банкы) турында»гы Фе-
дераль законның 30нчы маддәсе 
нигезендә, Россия Банкы банкнотла-
ры һәм тәңкәләре түләүләрнең бар-
лык төрләрен башкарган, счетларга, 
кертемнәргә язып кую һәм Россия Феде-
рациясе территориясендә күчерү өчен 
күрсәтелгән хакы буенча кабул ителергә 
тиеш. Бу банкның вазифасы булып тора 
һәм клиент тарафыннан ниндидер кар-
шы җавапны таләп итми.

Шулай ук Россия Банкы тәңкәсен 
банк счетларына язып куйган һәм акча 
күчергән өчен яңадан санау банк кли-
енты өстәмә чыгымнар сарыф итәргә 
мәҗбүр булган аерым, мөстәкыйль 
хезмәт сыйфатында каралмый. 

 d 2021 елның 27 июнендә 
Кулланучыларның хокукларын 
яклау һәм кеше иминлеге 
өлкәсендә күзәтчелек федераль 
хезмәте кулланучылар өчен 
авиарейслар тоткарланган очракта 
аларның хокуклары турында 
мәгълүмат тәкъдим итте. 

Рейсның тоткарлануы – авиакомпания га-
ебе белән авиарейсларда өзеклек барлык-
ка килү яисә кузгалып киткән яки очыш 
вакытында самолетның мәҗбүри рәвештә 
тоткарлануы ул. Самолетның техник яктан 
төзек булмавы, начар һава шартлары, 
очкычның аэропортка соң төшүе 
рейсларның тоткарлану сәбәбе 
булып тора.  

Рейс тоткарланган 
очракта пассажир түбәндәгеләргә 
хокуклы:

  очудан баш тартырга. Бу мәҗбүри чара бул-
ганга, авиакомпания билетны хәтта «кайта-
рып булмый» торган очракта да авиабилет 
бәясен кире кайтарырга бурычлы;
  зыянны каплау һәм әхлакый зыянны 
компенсацияләүгә. Пассажирның рейс 
тоткарлану сәбәпле күргән зыянны каплау 
турында дәгъва белән авиакомпаниягә 
мөрәҗәгать итәргә хакы бар (әйтик, ал-
дан түләп куелган экскурсияләр «янса», 
пассажир поездга соңга калса һ.б.). Зы-
янны раслый торган документлар 
күчермәсен тәкъдим итәргә кирәк. Дәгъва 
авиакомпаниягә аэропортлардагы җибәрү 
пунктында яки билгеләнгән пунктта 

күрсәтелә. Эчке авиарейсларда аны рейс 
тоткарланган көннән 6 ай эчендә тәкъдим 
итәргә мөмкин; 
  пассажирны билгеләнгән пунктка илтүне 
кичектергән өчен авиакомпаниядән штраф 
түләттерүгә. Авиакомпания пассажирны 
билгеләнгән пунктка илтүне кичектерү 
аңа бәйле булмаган шартлар аркасында 
килеп чыгуын раслый алмаган очракта, 
штрафның күләме һәр сәгать өчен хезмәткә 
түләүдә минималь күләмнең 25 процентын 
тәшкил итә, әмма авиабилетның 50 процен-
тыннан да артып китми.

КУЛЛАНУЧЫ ХӘБӘРЛӘРЕ

Вак акчаңны китер…
Кредит оешмалары тарафыннан 
Россия банкы тәңкәләрен кабул  
итү турында.

Рейс тоткарланса, 
авиапассажирга 
нишләргә?

 g Шунлыктан 
Россия Банкы 
банк счетларына 
язып куйган һәм 
акча күчергән 
өчен Россия Банкы 
тәңкәләрен кабул 
итү һәм яңадан 
санау хезмәтенә 
комиссион түләү 
билгеләүгә юл 
куярга ярамавына 
игътибар юнәлтә.

РОССИЯ 
БАНКЫ 

ТӘҢКӘСЕ

 g Кулланучылар 
консультация, шулай 
ук авиакомпаниягә 
дәгъва гаризасы 
язуда ярдәм сорап 
Роспотребнадзорның 
субъект буенча 
идарәсенә мөрәҗәгать 
итә ала. 


